
- Hólar í Hjaltadal -
Hólar eru einn kunnasti sögustaður Íslands. Þar var 
biskupssetur frá 1106 til 1801 og höfuðstaður Norðurlands. 
Dómkirkjan á Hólum var vígð árið 1763 en hún er byggð 
úr rauðum sandsteini úr Hólabyrðu, fjallinu fyrir ofan 
staðinn. Hólaskóli tók til starfa árið 1882 sem bændaskóli 
en skólahald á staðnum má rekja allt aftur til upphafs 
biskupssetursins. Áherslur skólans hafa breyst með tíð og 
tíma og er nú orðinn háskóli. Háskólinn á Hólum sérhæfir 
sig í ferðamálafræðum, hrossarækt og reiðmennsku, auk 
fiskeldis og fiskalíffræði. Á Hólum er torfbærinn Nýibær sem 
reistur var um miðja 19. öld og stokka- og stafverkhúsið 
Auðunnarstofa og Theodórsstofa sem er byggt samkvæmt 
heimildum um biskupsstofu frá 14. öld. Fornleifauppgröftur 
hefur farið fram á Hólum síðustu ár og hafa yfir 40 þúsund 
munir fundist og eru nokkrir þeirra til sýnis í gamla 

skólahúsinu. Merkt söguslóð er um staðinn. Íbúafjöldi 1.des 
2009 var 109.

 Gönguleiðir: Á Hólum í Hjaltadal er merkt gönguleið 
og hægt er að fá bækling um sögu staðarins sem gestir geta 
notað til að rekja sig eftir á um klukkustundar auðveldri 
göngu. Einnig eru merktir stígar um Hólaskóg og stikaðar 
gönguleiðir um nágrennið. Gönguferð um stikaða leið 
í Gvendarskál, beint fyrir ofan staðinn, tekur 2-3 klst. 
Gvendarskál er mynduð af framhlaupi úr Hólabyrðu og 
er kennd við Guðmund Arason góða, biskup. Sunnarlega í 
skálinni er stór steinn, nefndur Gvendaraltari. Gönguleið 
að námunni, þar sem steinninn í dómkirkjuna var tekinn, 
er einnig stikuð og tekur ferðin um 1,5-2 klst. Kort af 
gönguleiðunum og leiðum frá Hólum á nálæg fjöll, s.s. 
Þríhyrninga, Hólabyrðu og Elliða er á hlaðinu. Hólar eru 
einnig kjörinn áfangastaður á ferð um fornar þjóðleiðir á 
Tröllaskaga en þær lágu flestar heim til Hóla.

Hólar - þjónusta 

Upplýsingamiðstöð staðarins:
( 455-6333. fax 455-6301, booking@holar.is  www.holar.is
Gisting: 570. Ferðaþjónustan Hólum, ( 455-6333,
sumarhús,  orlofsíbúðir  og gamla skólahúsið.
Tjaldsvæði: 570. Í Hólaskógi, ( 455-6333.
Matstaður: Undir Byrðunni, ( 455-6333.
Afþreying/sport:
570. Sundlaug, heitur pottur og gufubað, sportveiðitjörn, 
hestaleiga.  Allar uppl. ( 455-6333.
Handverk: Minjagripaverslun í upplýsingamiðstöð á sumrin.
Safn/sýning: Sögusetur íslenska hestsins, ( 455-6300, 
sögusetrinu er ætlað að verða alþjóðleg miðstöð þekkingar 
og fræðslu um sögu íslenska hestsins. www.sogusetur.is
Guðbrandsstofnun, ( 453-6300/455-6300,
www.holar.is/gudbrandsstofnun
Áhugaverðir staðir:
Dómkirkjan á Hólum, ( 455-6333, http://kirkjan.is/
holadomkirkja/ Söguslóð og skógarstígar, merktar 
gönguleiðir.  Staðarleiðsögn. Hólarannsóknin – 
fornleifauppgröftur, Hólastaður geymir í jörðu miklar 
minjar um sögu kirkju og þjóðar, hægt er að fylgjast með 
greftrinum og fræðimenn segja frá rannsókninni. 
Viðburðir: 13.-15.8. Hólahátíð, tónleikar,fjölskyldudagur, 
barnadagar, skógardagur, hlaðborð, ættarmót, ráðstefnur, 
draugarölt og ýmsar skemmtilegar uppákomur. Sjá 
viðburðadagatal Hóla á www.holar.is 
eða í Upplýsingamiðstöð staðarins.

- Hofsós -
Hofsós er lítið þorp við austanverðan Skagafjörð. Hofsós 
var fyrrum aðalverslunarstaður héraðsins og einn af elstu 
verslunarstöðum landsins. Talið er að verslun hafi hafist þar á 
16. öld. Pakkhúsið á Hofsósi er gamalt bjálkahús, vörugeymsla 
frá tímum einokunarverslunar.  Í gamla kaupfélagshúsinu er 
Vesturfarasetrið. Þar er að finna ýmsar sýningar tengdar 
Vesturferðum Íslendinga og búsetu þeirra í Vesturheimi. Á 
Hofsósi á sér stað einstök starfsemi og  með uppbyggingu í 
kringum Vesturfarasetrið er gamli þorpskjarninn á Hofsósi að 
fá á sig blæ gamals verslunarstaðar sem er vel þess virði að 
skoða. Einnig er strandlengjan við Hofsós áhugaverð en þar 
er að finna fagurt stuðlaberg. Íbúafjöldi 1. des. 2009 var 185.

  Gröf er bær á Höfðaströnd skammt fyrir sunnan 
Hofsós. Fyrrum talið eitt af höfuðbólum Skagafjarðar. Þar 
ólst upp Hallgrímur Pétursson sálmaskáld (1614-1674). Að 

Gröf er lítil torfkirkja sem að stofni til er talin elsta guðshús 
landsins. Það er í umsjá þjóðminjavarðar.

Hofsós - þjónusta  

Lögregla: Sauðárkróki, uppl. ( 455-3366. Neyðarsími: 112, 
Gisting: Prestabakki, Kárastígur, Gh. Sunnuberg, 
( 453-7310/893-0220, www.hofsos.is  gisting@hofsos.is
Tjaldsvæði: Við grunnskólann, ( 453-7367.
Matstaðir: Sólvík, ( 453-7930. 
Afþreying/sport:
Sundlaug, heitur pottur, vaðlaug, ( 455-6070. 
Heilsugæsla: Suðurbraut 15, ( 453-7354.
Bílaþjónusta: Bensínstöð, bíla- og hjólbarðaverkstæði.
Banki: Arion banki, ( 453-7400.
Handverk: Sólvík, ( 453-7930/770-6368.
Gamla Kaupfélagið, Sandi (Vesturfararsetrið), ( 453-7935. 
Íslenska fánasaumastofan, ( 453-7366.
Safn/sýning: Vesturfarasetrið á Hofsósi, ( 453-7935.
/fax 453-7936. Skrifstofan er opin allt árið á alm. skrifstofu
tíma, setrið er opið frá 1.júní-1.sept alla daga frá 11-18, 
á öðrum tíma e.samkl.  Í  Vesturfarasetrinu er að finna 
ættfræði- og upplýsingaþjónustu, bókasafn og sýningar 
tengdar landnámi Íslendinga í  Vesturheimi.  hofsos@hofsos.
is  www.hofsos.is - Kolkuós ses, www.kolkuos.is
Samgöngur: Bílar og fólk ( 551-1166,  
áætlun Sauðárkrókur - Siglufjörður,  www.sterna.is
Viðburður: Jónsmessuhátíð í júní.

Vesturfarasetrið á Hofsósi
Skemmtilegar og fræðandi sýningar í 
þremur glæsilegum húsum við höfnina. 
Á sýningunum er saga vesturferða rakin 
í máli og myndum.

Sími: 453 7935 - hofsos@hofsos.is - www.hofsos.is
Opið alla daga frá 1. júní - 1. september

Matarkistan Skagafjörður 
Skagafjörður er mikið matvælahérað en hér mætast 
fjölbreyttur landbúnaður og öflug vinnsla sjávarafurða. 
Verkefnið Matarkistan Skagafjörður miðar að því að 
auka þátt matarmenningar á svæðinu, merki Matar­
kistunnar er ætlað að draga athyglina að mat sem 
er framleiddur er frá grunni eða hluta í Skagafirði. 
Kíkið eftir merki Matarkistunnar og fáið ykkur bita úr 
Matarkistu Skagafjarðar.

HÓLAKIRKJA.

nýja Sundlaugin á hofsósi.




